
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
 ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  

1.Իրավական ակտի անհրաժեշտությունը (նպատակը) 
	ՀՀ կառավարության 2019 թվականի հոկտեմբերի 10-ի N1420-Ն որոշման  հավելված 4-ով և 5-ով հաստատված արդյունքային չափորոշիչներում կատարել փոփոխություն:   
 
	2. Ընթացիկ իրավիճակը և խնդիրները
	Հետխորհրդային տարիների էներգետիկ ճգնաժամի արդյունքում կատարված չհամակարգված հատումները մեծ վնաս են հասցրել Հայաստանի անտառներին: Դրանք կորցրել են իրենց արտադրողականությունը և լիարժեք չեն կատարում իրենց բնապահպանական ֆունկցիաները (հողապաշտպան, ջրակարգավորիչ, կլիմայակարգավորիչ և այլն): Բացի այդ, որոշ տեղերում տեղի է ունեցել անտառածածկ տարածքների կրճատում և անցանկալի տեսակափոխություն: 
	ՄԱԿ–ի «Կլիմայի փոփոխության մասին» շրջանակային կոնվենցիայի շրջանակներում ընդունված «Ազգային մակարդակով սահմանված նախատեսվող գործողությունները/ներդրումը» (INDC) փաստաթղթով (ՀՀ կառավարության 10.09.2015թ. N41 արձանագրային որոշում) Հայաստանի Հանրապետությունը ստանձնել է միջազգային պարտավորություն մինչև 2050 թվականը երկրի անտառապատվածությունը ներկայիս  11.2 %-ի փոխարեն հասցնել օպտիմալ 20.1%-ի: 
	ՀՀ կառավարության 2019 թվականի հոկտեմբերի 10-ի N1420-Ն որոշմամբ Շրջակա միջավայրի նախարարության Անտառային կոմիտեին հատկացվել է 424603.0 հազ. դրամ «Հայանտառ» ՊՈԱԿ-ի «Անտառտնտեսություն» մասնաճյուղերում անտառվերականգնման և անտառապատման աշխատանքների իրականացման համար:
	Քանի որ նշված գումարը նախատեսված էր 2019 թվականի ամբողջ վեգետացիոն շրջանի ընթացքում աշխատանքների կատարման համար, իսկ գումարը հատկացվել է 2019 թվականի աշնանը, ապա որոշման 4-րդ և 5-րդ հավելվածներում ընդգրկված որոշ աշխատանքներ հնարավոր չէ իրականացնել, ինչի արդյունքում անհրաժեշտություն է առաջացել նշված հավելվածներում կատարել համապատասխան փոփոխություններ:
3. Կարգավորման նպատակը և բնույթը 
Անտառվերականգնման ու անտառապատման աշխատանքները առավել արդյունավետ և ամբողջական իրականացնելու նպատակով անհրաժեշտ է 4-րդ և 5-րդ հավելվածներում կատարել հետևյալ փոփոխությունները՝ 
Հանել այն տողերը, որոնցով նախատեսված միջոցառումներն ունեն սեզոնային բնույթ և 2019թ. աշնանը հնարավոր չէ կատարել. մասնավորապես՝
· Նախորդ տարիներին հիմնադրված անտառմշակույթների միանվագ ագրոտեխնիկական  խնամք 
· Նախորդ տարիներին հիմնված տնկարանի խնամք 
· Նախորդ տարիներին հիմնադրված անտառի միանվագ խնամք /ոռոգումով/ 
· Ժամանակավոր առուների վերանորոգում
· 2019 թ. գարնանը հիմնադրված տնկարանի խնամք
· Փակ արմատային համակարգով տնկանյութի աճեցում (Քանի որ տնկանյութի աճեցման աշխատանքները նախատեսվում էր սկսել 2019թ. գարնանը և դրանք իրականացվել են «Հայանտառ» ՊՈԱԿ-ի սեփական եկամուտների հաշվին, ապա 2019թ. աշնանը նախատեսվում է ձեռք բերել համապատասխան նյութեր՝ փակ արմատային համակարգով տնկանյութի հետագա աճեցման համար):
· Կպչողականությունը, տոկոս (2019թ. աշնանը հնարավոր էր որոշել 2019թ. գարնանը հիմնադրված անտառմշակույթների կպչողականությունը: Քանի որ աշխատանքները հետաձգվել են և իրականացվելու են 2019թ. աշնանը, ապա հիմնադրվող անտառմշակույթների կպչողականության տոկոսը հնարաբվոր կլինի որոշել 2020 թվականին):
Ներքոհիշյալ միջացառուների գծով կատարել հետևյալ փոփոխությունները՝
· Հաջորդ տարիներին նախատեսվող անտառվերականգնման և անտառապատման աշխատանքների համար բավարար քանակի բարձրորակ, տարբեր տեսակի տնկանյութ աճեցնելու նպատակով Տնկարանի ցանքս աշնանը տողում 5.82 հեկտարի փոխարեն նախատեսվում է կատարել 8.22 հա, տնկարանային տարածքների ավելացման հետ կապված ցանկապատման աշխատանքները նախատեսվում է ավելացնել 2.05 կմ-ով:

2019թ աշնանը անտառապատման աշխատանքների իրականացման ընթացքում օգտագործելու, առաջիկա տարիներին անտառվերականգնման և անտառապատման աշխատանքների ծավալների աննախադեպ ավելացման, ինչպես նաև 2020 թվականի աշնանը 10 մլն. ծառի տնկումն ապահովելու համար «Հայանտառ» ՊՈԱԿ-ի «Անտառտնտեսություն» մասնաճյուղերի կարողությունների զարգացման նպատակով առաջարկվում է աշխատանքների ծավալների փոփոխության արդյունքում առաջացած գումարով ձեռք բերել անիվավոր տրակտորի, 4 խոփանի գութանի և անտառային գութանի  թվով 8 կոմպլեկտ և թվով 4 ծակող բուռ (գումարների վերաբերյալ  տեղեկատվությունը՝ կից ներկավացվող ծավալաթերթում) ։
4. Ակնկալվող արդյունքը
	Անտառվերականգնման և անտառապատման աշխատանքների արդյունավետ և ամբողջական իրականացում, «Հայանտառ» ՊՈԱԿ-ի «Անտառտնտեսություն» մասնաճյուղերի տեխնիկական կարողությունների զարգացում, հաջորդ տարիներին նախատեսվող անտառվերականգնման և անտառապատման աշխատանքների համար բարձրորակ, տարբեր տեսակի անտառային ծառատեսակների տնկանյութի ստացում:

5. Նախագծի մշակման գործընթացում ներգրավված ինստիտուտները և անձինք

	Շրջակա միջավայրի նախարարություն, Անտառային կոմիտե:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
	Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ նախատեսված չեն:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ
	Վերը նշված ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:
